
Annotatsiya: Bilamizki 2024-yildan boshlab iqtisodiyotga oid sohalardan biri 

hisoblanadigan Logistika yo‘nalishiga ko‘proq e’tibor qaratilmoqda. Jumladan 

bizning universitetimizda ham bu yo‘nalish bo‘yicha ta’lim kvotalari ajratilgan. 

Chunki Logistika sanoatni, yo‘l-transport tizimini va turizmni rivojlantitish orqali 

davlat iqtisodiyotining o‘sishiga samarali ta’sir o’tkazadi. 

Kalit so‘zlar: Online savdo, transport yo‘li, tarmoq punktlari, yangi ish o‘rni, 

xarajatlarni minimallashtirish , arzon va sifatli maxsulot. 

 

Hozirgi kunda O‘zbekiston Respublikasining turli hududlarini bog‘lovchi 

logistika tarmoqlari mavjud. Bu tarmoqlar shu hududda yashovchi aholining 

xarajatlarini minimallashtirishga hamda masofani qisqartirib, vaqtni tejashga yordam 

beradi. Shunday butun O‘zbekistonni qamrab olgan, aholiga yengillik yaratib bergan 

online savdo platformasi bu Uzum Market hisoblanadi. Uning tarmoqlari 

viloyatimizning Zarafshon shahri va Uchquduq tumaniga ham yetib brogan. Bu 

platforma aholiga arzon mahsulotlarni tez va oson xarid qilish imkoniyatini beradi. 

Uchquduq tumani viloyatning chekka hududi bo‘lgani uchun maxsulot narxlari qimmat 

va online savdoga talab katta. Bu tarmoq esa 2021-yildan boshlab faoliyat yuritib, katta 

foyda olib kelmoqda. 

Shu turdagi platforma tarmoqlarini ko‘paytirish kerak, ya’ni maxsulotlarning 

har turini arzon va sifatli xarid qilish imkonini beruvchi, shu bilan birga iqtisodiyotga 

hissa qo‘shuvchi tarmoqlarni. Bu yerda muammo tuman aholisi katta xaridlar uchun 

boshqa viloyatlarga borishi, xususan Buxoro, Samarqand viloyatlari yoki Toshkent 

shahri. Shu hududlar narxida sotib olish imkoniyatini beruvchi tarmoqlarni 

ko‘paytirish uchun Uchquduq va Zarafshon shahrini boshqa viloyat va shaharlar bilan 

bog‘lovchi transport yo‘lini tashkil etish kerak. Uchquduq tumani hududi - 4663 ming2 

km. Tuman markazidan Navoiy viloyati markazigacha bo‘lgan masofa-300kmni 

tashkil etadi. Tuman hududida pochta va savdo platformasi punktlarini qurish va yo‘l 

tizimini ishlab chiqish bu maqsadga olib boruvchi birinchi qadam hisoblanadi. 

Bunday tarmoqlarni tashkil etish birinchi navbatda tuman aholisi uchun katta 

imkoniyatlar eshigini ochish bilan bir qatorda qulaylik barpo etadi, keyingisi yangi ish 

o‘rinlarini yaratadi va aholini ish bilan ta’minlaydi, uchinchidan Iqtisodiyotga katta va 

davomli foyda olib keladi.  

